LETZEBUERGER MUSEK

rout + waiss + blo = moof

E Gespréich mat der
létzebuerger Band
"moof", weéinst hirer neier
Scheiw "Ech sin

einfach gutt".

Ndchst "moof” Concerten:

Samschdes, den 13. Oktober,
mat anere Létzebuerger
Gruppen am Atelier an der
Stad (Létzebuerger
Spezialitéiten ...)

Freides, den 19. Oktober, zu

Kéntzeg (Clemency) am Café
Sioux (Haaptstrooss)

Freides, den 23. November,
zu Diddeleng am Café Intro
(Zentrum bei der Kierch).

Komescherweis kréien ech
déi éischt Fro gestallt. "Wélls
d'eng Béier?", freet de Marc
Reuter, zoustdnneg fir alles
wat sechs Saiten bei "moof"
huet, dat heescht d'Gitar an
den Internetsite. Mir stin an
der Hierschtsonn virum mo-
ofe Prouwsall, zu Esch an en-
gem ale Gebei vun der Doua-
ne, direkt bei de Schinnen.
Well all d'Kajoén eidel sin, gét
an dar éischter véirel Stonn
fir d'éischt emol e Responsa-
belen fir de Ravitaillement iw-
wer Handy  kontaktéiert.
Eréischt wéi de Simchen (Pas-
cal Simon, Batterie) e neien
erbaibréngt, si mer alleguer
Zen genuch fir eis an den In-
terview ze verdéiwen. Holy
Mouly! (aktuelle Lieblings-
sproch vu "moof". Ech wees
zwar net wat en heescht, op
alle Fall schéngt et ubruecht
deen all fénnef bis zéng Mi-
nutten ze benotzen).

Zanter glaich zéng Joér
zéihe "moof"' hier Saach
duerch: Hardrock ouni Schi-
schimischi mat Texter op
Létzebuergesch. "Ech sin ein-
fach gudd" nennt sech de 5.
Epos vun der beschter Létze-
buerger Rockband op der
Welt. Am Ufank hu se, wéi jid-
dereen, och nach op Englesch
gesongen. "Main Englescht

war awer net sou gudd, an dat
Létzebuergescht huet de Leit
besser gefall", mengt de Lex
(Alex Heyar), Préposé vun der
Poesie, dem Gebrélls an de
Groupies. Déi eenzeg Friem-
sprooch déi se haut nach be-
notzen as d'léinescht ("Dib-
bek Nobes"). Et si sécher déi
létzebuerger Sprooch an déi
ongehuwwelt Texter, déi den
Erfolleg vu "moof"' ausmaa-
chen. Meeschtens brutal an
aggressiv, heiansdo primitiv,
oft kraaftvoll a poetesch, eent
sin hier Texter émmer:
éierlech.

Hey, mar maachen och
Musek, an dar?

Den Job vum Doudegriewer
huet dem Lex effektiv dar-
moossen op d'Liewer ge-
schlon, datt en haut dés nobel
Beschéaftegung opgin huet an
op der Gemeng schafft. "T'as
en haarde Beruff. Schléit op
d'Liewer an op d'Longen. An
de Biceps an den Triceps. An
den Alkohol klémmt. Bei all
Laich muss de ee saufen. Mai
léiwe Jong!" Mee némme vu
Musek a Loft liewen geet lei-
der och nét. Niewebai as deen
een nach Flic, deen aneren
Ustraicher, een as Informati-
ker an een aarbechtslos.

Den Dram fir am Ausland
grouss erauszekommen huet
haut méi enger realistescher
Approche Plaz  gemaach.
"Soulaang mir hei eis Musek
kénne maachen, an de Leit
Freed dermat maache, geet
dat eis duer. Méi wait kénns
de souwisou nét. Ech weess
nét wat déi Jonk sech erwaar-
den, ech géif hinnen &t
génnen, mee 't as awer
némmen en Dram." Rieds geet
vu jonke létzebuerger Forma-
tioune wéi Fluyd oder Low
Density Corporation, déi séch
émmer méi ém eng Karriére
am Ausland beméien. D'Szen
huet geannert, sou de Lex:
"Fréier huet jiddereen einfach
gekampft, haut komme se mat
Erwaardungen ier se iwwer-
haapt kdmpfen. Dat Ganzt war
och émmer méi heemelech.
Haut kanns de dech bei RTL
mat 10 Gruppen treffen, do
seet némmen ee moien. Du
mengs du misst se mam Kolli
huélen a réselen 'Hey, mir
maachen och Musek, an
dar?"

De Jang, dat as scho bal
eppes wei e Kolleg
No bal zwee Joér Paus kom-

me "moof" elo mat méi engem
Crossover-Hardrock erém, in-

"Mdr sange Lidder
aus verruffenem
Mond

Déi knaschteg
Welt dat as e
gudde Grond

Mat haarde Wier-
der maache mdr
ddr d'Aén op

An den anere Leit
dréint sech de Mo
op d'Kopp"
"moof” aus "Null"

fluenzéiert vu Gruppe wéi
"Roserei géint d'Maschinn".
Op "Ech sin einfach gutt"
klénge "moof" méi profession-
nell wéi virdrun. E klenge Saz
iwwerrascht och direkt wann
een d'Notizen um Cover liest:
"Opnamen am Linster Studio
zu Fréiseng". Wéi kénnt ét,
datt eng vun den onkommer-
ziellste létzebuerger Forma-
tiounen hieren Disk am Héich-
tempel vun der kommerzieller
Pop-Produktioun ophéllt? 'T
as d'Schold vun de Féscher a
Jeér. Fir d'Kompil "Planet
Létzebuerg" haten d'Jongen
désen Titel beim Jang opge-
holl, an et huet hinne gudd
bei him gefall. "De Jang, dat as
scho bal eppes wéi e Kolleg.
Mir waren e puer mol mat him
een drénken an e war déi gan-
zen Zait bei den Opnamen
derbai. Dat war nét einfach fir
e Geschaft ze maachen."

Een dee vill zum neie
Sound baéigedroen huet as
den Tounmann Mike Butcher.
"Deen huet schon déi Zait
mam Ozzy Osbourne opge-
holl, mat Black Sabbath, dee
ka wiirklech eppes. Wéi et far-
deg war, do war eis d'CD awer
nach nét haart genuch, nét
rau genuch, do hu mer nach
wéi laang mam Ab van Goor
dru geknéchelt, bis mer effek-
tiv dee Sound haten dee mer
wollten".

D'Resultat as iwwerzee-
gend, och wann deen een
oder anere Purist den onge-
schlaffene Sound aus den
Ufanksjore vermésse waert.

Nieft de neie Lidder fénnt een
och nach e puer Bonbonen
wéi "Doudegriewer" oder "Fir
wat" unplugged, en herrlecht
Lidd iwwer den Doud, wat
sech als Liebeslidd verkleedt
huet, live an enger Radiossen-
dung um Honnert,7 opgeholl.

Mir sin all moof,
versteeste?

10 Joér as eng laang Zait fir
eng Band. Déi meeschte
Létzebuerger halen et nét sou
laang aus mateneen. Marc:
"Wat mengs de wat mir scho
matenee matgemaach hun?"
Lex: "Mat dar jo!" Marc: "Bei
eis as et och méi einfach, wee-
ste. De Romain (Reuter, Ta-
sten) as mai Brudder, an dann
dem Romain seng Fra as dem
Simchen senger Fréndin seng
Schwéster. Weeste, 't bleiwt
alles e béssen an der Famill."
Lex: "Wann elo de Carlo (Re-
miche, Bass) géng ophalen,
oder soss een, dann hatt ech
keng Loscht méi. Mir sin all
moof, versteeste?"

Ech versti virun allem datt
mir glaich all méi blo wéi
moof sin, wann de Béier wei-
der an deem Rythmus an dem
Prouwsall befoérdert gét. Ei-
gentlech wollten d'Jongen
haut och nach prouwen, oder
op manst emol opriichten.

Um Heemwee realiséieren
ech wat aus "moof" sou eng
zympatesch Band mécht. Si
sin echt. Si si nét falsch, nét
"fake". Si si wiirklech sou wéi
hier Musek an hier Musek as
wierklech sou wéi si.

Serge Tonnar

"Ech sin einfach
gudd” mat der woxx

D'woxx verschenkt un
déi éischt fennef Leit, déi
uruffen jeweils eng CD
vu "moof".

